
				ఈ పుట అచ్చుదిద్దబడ్డది



		
జ్జ్వలు నేకోజి మహీవిభుఁ

గలశాంబుధి పూర్ణచంద్రుఁ గాంచినమాడ్కిన్.



	 





	క.	
వారలలో నగ్రజుఁడగు

సారమతి శివాజిరాజచంద్రుఁడు బాహా

ధారకరవాలధారా

దారితముష్కరతురుష్కతతియై వెలసెన్.



	 





	మ.	
అతఁ డుద్వేలభుజాబలాఢ్యుఁ తురుష్కాధీశుఁడౌ పాదుషా

నతిశౌర్యాప్తిఁ దృణీకరించి బహుదేశాధ్యక్షులం గూర్చి సం

తతధాటీగతి హస్తిపట్టణముపై దండెత్తి పోరాడి ని

ర్జితఢిల్లీళసమాఖ్యఁ జెందె నృపతిశ్రేణుల్ ప్రశంసింపఁగన్.



	 





	సీ.	
ఏవీరు తేజోదినేశున కౌరంగజాబు పా 

                     చ్ఛా ఘూకశిశుక మయ్యె

నేధీరు సాయకాహికిఁ గ్రూరపారసీ 

                     కకులంబు మూషికప్రకర మయ్యె

నేరాజు హయకోటి పోరాడ గోలకొం 

                     డబిజాపురంబులు ఠావు లయ్యె

నేశూరు కీర్తిమ....................... 

                     యంబు కరతలామలక మయ్యె

నెవ్వఁ డేకాతపత్రమై యెసఁగ ధరణి

వేలుచును ఛత్రపతియన మెప్పుగాంచె

